
Taravali Stuti

தாராவலிஸ்துதி:

அஜ்ஞாநாந்த⁴தமோ விமோஹிததி⁴யாம் து³ர்வாத³கோலாஹலை-

ராலீநே ஸகலே ஸநாதநபதே² காலேயலீலாயிதை: ।
க்ஷேமாய க்ஷிதிமண்ட³லே கருணயா க்ரு’த்வாऽऽக்ரு’திம் ப்ராக்ரு’தீம்
நிர்தூ⁴தாகி²லது³ர்மதோ விஜயதே ஶ்ரீஶங்கரஶ்ஶங்கர:॥ 1॥
புண்யைர்பூ⁴தலஸம்ப்⁴ரமைருபநிஷத்³பா⁴ஷ்யாதி³வாக்³கு³ம்ப⁴நை:
ஶிஷ்யைஶ்சாப்யப²லீக்ரு’தே ஸ்வரசிதத்ர்யைலோக்யரக்ஷாக்ரமே ।
ஜீயாச்ச²ங்கரஸத்³கு³ரோ: ப்ரியக்ரு’தே ஜாதாவதார: புந:
ஸோऽயம் ஶ்ரீரமணோ கு³ருர்கு³ணக³ணைரத்⁴யாத்மநிஷ்டோ²முநி:॥ 2॥
ரமணேஶபதா³ம்போ⁴ஜ ரஜ:கணமுபாஸ்மஹே ।
யத்³வாஸநாபரிஷ்வங்கா³த்³விக³லந்தி குவாஸநா:॥ 3॥
ஆஹ்லாதா³ऽऽவஹமஞ்ஜநம் நயநயோரங்கே³ஸுதா⁴லேபநம்
தை⁴ர்யம் சேதஸி கே²த³நாமகக³த³ப்ரோத்ஸாரகம் பே⁴ஷஜம் ।
மத்⁴யாஹ்நார்க இவ ப்ரஸூதிஜலதௌ⁴ லோகப்ரகாஶோத³யம்
புண்யை:ஶ்ரீரமணேஶ்வரம் பரிணதைர்த⁴ந்யா லப⁴ந்தே நரா:॥ 4॥
ஶோணாத்³ரீஶகுடீவிஹாரஸரஸே த³க்³தா⁴ங்க³ஜாதைத⁴ஸே
காருண்யாதி³கு³ணைகதா⁴மமநஸேऽந்வர்தீ²க்ரு’தச்ச²ந்த³ஸே ।
ஸர்வாபத்³து³ரிதாந்த⁴ஸே ப⁴வப⁴யப்ரோத்³தா⁴ரகாத்யௌஜஸே
ப⁴க்தஶ்ரேணிஶிகா²த்³ரு’தாங்க்⁴ரிரஜஸே ஸேயந்நதிஸ்தேஜஸே ॥ 5॥
மோஹாதீதஸ்த்வமஸி ப⁴க³வந் !முக்³த⁴மூர்திம் த³தா⁴நோ
வேலாலங்கி⁴வ்யவஹ்ரு’திரதோ வத்³த⁴வந்நாநடீஷி ।
ப⁴க்தத்ராணம் ப⁴வஜலநிதே⁴ராத்மநைவ ப்ரணேதும்
பர்யங்கேऽஸ்மிந் வஸஸி யதி³யம் பா⁴தி தே காபி லீலா ॥ 6॥
தூ³ரீகர்தும் ப்ரப⁴வதி தவோபாஸநைவ ப்ரஜாநா-
மேநோராஶீநிதி கு³ருமணே! த்வத்ஸமீபாஶ்ரிதாநாம் ।

தாராவலிஸ்துதி:

த்வத்³ப⁴க்தாநாமபி ப³ஹுவிதா⁴பீ⁴ஷ்டகாமார்தி³தாநாம்
பீ⁴திம் கிம் வா ஸ்ரு’ஜஸி ப⁴க³வந் ! வ்யர்த²சிந்தாநிதா³நம் ॥ 7॥
நாநாஶாகா²விவ்ரு’தமஹிமா நாஶிதாஶேஷமோஹ:

மௌநாலம்பீ³ ப்ரமுஷிதஜடஸ்ஸாது⁴ஸங்கை⁴ருபேத: ।
மஞ்சஸ்தோ²ऽயம் ரமணப⁴க³வாந்த³க்ஷிணாமூர்திராஸ்தே
ப்ரத்யாஸத்தேரருணமஹஸ: ப்ராப்ய ஸாரூப்யலக்ஷ்மீம் ॥ 8॥
ஶாந்தேரேகம் ஸத³நமம்ரு’தாஸாரஶீதம் ப்ரக்ரு’த்யா
ஸௌம்யம் ரூபம் ரமணப⁴க³வந் ! த³ர்ஶநீயம் த்வதீ³யம் ।
வைராக்³யாத்தே த்ரு’ணவத³கி²லத்யாக³காலே கராலே
த்³ரஷ்டும் த்³ரு’ஷ்ட்யா க இவ சதுரஸ்த்வாம் த்வமேவ க்ஷமோऽஸி ॥ 9॥
ஸாக்ஷாத்க்ரு’த்யாऽருணத⁴ரணிப்⁴ரு’த்³வாஸிநம் ஸத்³கு³ரும் த்வாம்
த்³ரக்ஷ்யந்த்யந்யத்கிமிவ யமிநஸ்தாவகீநோபதே³ஶை: ।
ஐத³ம்பர்யம் நிக³மஶிரஸாம் யத்ர ஸச்சித்ஸ்வரூபே
ப்³ரஹ்மைவ த்வம் தத³ஸி ப⁴க³வந்நித்யமுக்தஸ்வரூபம் ॥ 10॥
தா³ராந் ப³ந்தூ⁴நபி ச தநயாந் க்ஷேத்ரவித்தாநி கே³ஹம்
ஸந்தஸ்த்யக்த்வா ஸகலமபி தே பாத³பத்³மம் ப⁴ஜந்தே ।
கிந்த்வேதாம்ஸ்த்வம் கபடவசநைர்பீ⁴ஷயந்நாத² !நைவம்
தத்வம் ப்³ரூயா ந க²லு ப⁴வதோ வஞ்சநாம் தே லப⁴ந்தாம் ॥ 11॥
ஶப்³தா³த்³யாக்²யைர்விஷயநிசயைர்வ்யஞ்சிதம் த்³ரு’ஷ்டநஷ்டம்
ஸௌக்²யம் து:³கோ²த்தரமபி மயா பு³த்³த்⁴யதே மோக்ஷதுல்யம் ।
போ⁴கா³ ஏதே ரமண ! விரஸா யஸ்ய தே லேஶலேஶா:
ஸாந்த்³ராநந்த³ஸ்பு²ரிதஜலதி⁴ம் த்வாம் தமேவாஶ்ரயாம:॥ 12॥
நாஹம் யாசே ரமணப⁴க³வந் ! லௌகிகம் போ⁴க³ஜாதம்
நாபி ஸ்வர்க³ம் ஸுரபரிப்³ரு’டா⁴தி⁴ஷ்டி²தம் ப்³ரஹ்மலோகம் ।
யாசேऽஹம் த்வாம் சரணபதிதஸ்த்வத்பதா³ப்³ஜைகஸேவாऽऽ-
தீ⁴நாமாத்மப்ரவணநிபுணாம் த்³ரு’ஷ்டிமாந்தர்முகீ²ம் தாம் ॥ 13॥
உர்வ்யாம் ஸ்வைரம் கதிசந ஜநா தே³வதாநாம் ந்ரு’பாணா-

மிப்⁴யாநாம் வா ஸ்தவநரசநை: காலஜாலம் க்ஷிபந்து ।
த்வத்பாதா³ப்³ஜாऽऽகலநஜநிதாநந்த³நிஷ்யந்த³ஸிந்தோ⁴-
ரந்தஶ்சாரைர்வயமிஹ ஸதா³ காலமேதே நயாம:॥ 14॥

தாராவலிஸ்துதி:

க³ந்தவ்யா ஸா ப்ரபு⁴நிவஸதீ ரஞ்ஜநீயாஸ்ததீ³யா
ப்⁴ரு’த்யாஸ்ஸேவ்ய: ப்ரபு⁴ரபி த⁴நைஸ்ஸத்³ம மே பூரணீயம் ।
இத்த²ம் சிந்தாம் சிரபரிசிதாம் நாத² !ஸந்த்யஜ்ய ஸோऽஹம்
த்வந்நித்⁴யாநாத் ஸப²லஜநநஸ்ஸ்யாம் கதா³ வா வத³ த்வம் ॥ 15॥
ஆட்⁴யா த³த்³யுர்வஸு வஸுமதீம் ஹாடகம் வா படம் வே-

த்யேவம் ப்⁴ராந்த்யா த⁴நிகஸத³நம் த்வாமுபேக்ஷ்யாऽऽஶ்ரயாம: ।
லப்³த⁴ம் கிந்நோ ரமண ! ப⁴வதோபேக்ஷயா ஜாயமாநை-
ரேந:கூடை: க²லு க்ரு’பணதா கேவலம் வர்த்³த⁴தே ந:॥ 16॥
ஸம்வித்³தீ⁴நஸ்ஸுரதருக³ண: காமதே⁴நு: பஶுஸ்ஸா
க்³ராவா சிந்தாமணிரபி கவௌ பக்ஷபாதீ ச போ⁴ஜ: ।
கர்ணோ து³ஷ்டாஶ்ரயணகலுஷ: காலகாங்க்ஷீ பயோத³-
ஸ்த்வௌதா³ர்யே தே ரமண ! துலநாம் யாதி நாந்யோ வதா³ந்ய:॥ 17॥
கே³ஹோ நாக: ப்ரணமதி க²ல: பாதகம் புண்யதி த்³ரா-
க்³த்³வேஷீ மித்ரம் விஷயஜஸுக²ம் மோக்ஷதி க்ஷ்மாதி⁴பஶ்ச ।
தா³ஸோ ம்ரு’த்யுர்பி⁴ஷஜதி மஹாதூ³ஷணம் பூ⁴ஷணம் ஸ்யா-
த்³யத்பாதா³ப்³ஜப்ரபதநவஶாத்தம் நமாமோ ப⁴வந்தம் ॥ 18॥
ஸர்வஜ்ஞஸ்த்வம் ஜட³மதிரஹம் த்வம் ப்ரபு⁴ஸ்த்வேஷ தீ³ந:
து:³கா²கா³ர: ப்ரதிபத³மஹம் ஸௌக்²யபாதோ²நிதி⁴ஸ்த்வம் ।
ஸர்வம் கர்தும் ப்ரப⁴வதி ப⁴வாநல்பஶக்தி: கிலாऽஹம்
பி⁴ந்நாவஸ்தா² கிமிதி ஜநிதா மய்யபி⁴ந்நே த்வயைவ ॥ 19॥
ஸமீஹாஸந்தாநைர்ஹ்ரு’த³யமித³மாக்ரு’ஷ்டமத³யம்
ததோऽந்யத்³தை³ந்யம் மே கிமிவ விபத³ஸ்ஸந்தி ஶதஶ: ।
அநாக்²யேயா அந்யா அலமலமயே !கூ⁴ர்ணநமித³ம்
ப⁴வோர்மிஷ்வேதாஸு ப்ரவிதர கு³ரோ ! சேதஸி ஶமம் ॥ 20॥
த்வந்மூர்தௌ மே ரமணப⁴க³வந் ! மஜ்ஜதாந்நேத்ரயுக்³மம்
த்வத்³த்⁴யாநாத்⁴வந்யபி பரவஶம் ஸ்வாந்தமப்⁴யேது ஶாந்தம் ।
த்வத்பூஜார்த²ம் வபுரபி ஸதா³ த்வத்ஸ்துதௌ வாக் ச பூ⁴யாத்
இத்த²ம் நோசேத³ஹஹ ! பு⁴வநே ஸ்வைரசாரீ ஹதஸ்ஸ்யாம் ॥ 21॥
வேதா³ந்தாஸ்தே கதி கதி லஸந்த்யேஷு ஶாகா²ஸ்த்வநந்தா:

tArAvalistutiH.pdf 3



தாராவலிஸ்துதி:

தாஸாமர்த²ப்ரவசநபரம் ஶாஸ்த்ரஜாலம் த்வநந்தம் ।
தேஷாம் வர்ணக்³ரஹண அபி வா நாலமேகம் புமாயு:
த்ராதா நஸ்த்வம் யதி³ ந கு³ருராட் கிம் ப⁴வாப்³தி⁴ம் தரேம ॥ 22॥
நாமம் நாமம் ரமணசரணத்³வந்த்³வமத்³வந்த்³வஹேதும்
ஶ்ராவம் ஶ்ராவம் ஹ்ரு’த³யஹிததா³ஸ்ஸூக்திதா⁴ராஸ்ததீ³யா: ।
த்⁴யாயம் த்⁴யாயம் ரமண ப⁴க³வந் மூர்திமவ்யாஜப⁴க்த்யா
போ³த⁴ம் போ³த⁴ம் ப⁴வஜலநிதி⁴ம் து³ஸ்தரம் ஸந்தராம:॥ 23॥
ப்ரஸீத³ ரமணப்ரபோ⁴ ! மம ஹ்ரு’தி³ ப்ரபூ⁴தம் ப⁴யம்
நிவாரய த³ரித்³ரதாம் த³லய தே³ஹி போ³த⁴ம் ஸ்வகம் ।
விதே⁴ஹி கருணாநிதே⁴ ! ஶிரஸி மே தவாங்க்⁴ரித்³வயம்
விதா³ரய ஜராம்ரு’திம் விதர வாஞ்சி²தம் ஶ்ரீகு³ரோ !॥ 24॥
தீ³ர்கா⁴யுஷ்யம் கத²மிவ ஜயந்தீதி³நே ப்ரார்த²யாம:
கர்மாயத்தம் பு⁴வி ஜநிமதா மாயுராஹுர்மஹாந்த: ।
தாந் மோஹோத்தா²ந் வஶயதி ப⁴வாந் காலகர்மாதி³பா⁴வாம்-
ஸ்தத்வஜ்ஞாநாத்³க³லிததமஸ: காலசிந்தா கத²ம் தே ॥ 25॥
பா⁴ந்வப்³தே³ऽஸ்மிந் ஸுபத³யுஜி தே ஜந்மவாரே ஶுப⁴ம்யௌ
ஆட்⁴யா ப⁴க்தா விலஸிதகராஸ்ஸூபஹாரைர்மஹார்கை: ⁴ ।
ஸேவந்தே த்வாம் ரமண ! க்ரு’திந: பூஜ்யபாத³ம் க்ரு’தஜ்ஞா:
க்ஷுத்³ரஸ்ஸ்தோத்ரம் த்வது³பஹ்ரு’தயே கல்பயம்ஸ்தாத !லஜ்ஜே ॥ 26॥
ஜய ஜய ரமணேஶ ! தீ³நப³ந்தோ⁴ !
ஜய ஜய ஜநதார்திநாஶஹேதோ ! ।
ஜய ஜய ப⁴க³வந் ! ப்ரபோ³த⁴மூர்தே !

ஜய ஜய த³ஹநாசலைகலோல !॥ 27॥
ஜய ஜய கருணாமயபுண்யமூர்தே !

ஜய ஜய விஶ்ருதலோககீ³தகீர்தே ! ।
ஜய ஜய ப⁴க்தஜநார்பிதைகபு⁴க்தே !

ஜய ஜய ஸுந்த³ரத³ம்பதீப்ரஸூதே !॥ 28॥
தாராவலிஸ்துதிமிமாம் ரமணேஶ்வரீயாம்
ஶ்ருண்வந்தி யே பு⁴வி பட²ந்தி ச ப⁴க்திபா⁴ஜ: ।
வித்தாதி³வைஷயிகஸுகே²ஷு விரக்திரேஷாம்

தாராவலிஸ்துதி:

ஸம்ஸக்திராத்மநி ப⁴வேத்³ரமணப்ரஸாதா³த் ॥ 29॥
இதி தாராவலீஸ்தோத்ரம் ஸமாப்தம் ॥

